
Ամփոփաթերթ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈԻԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի ԹԻՎ 737-Ն
ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	[bookmark: _Hlk152083818]                      1.   ՀՀ աշխատանքի և սոցիալական հարցերի նախարարություն
	       11․02․2024թ․

	
	      ՆՄ/ԺՍ-1-3/4562-2024

	1.  Վերանայել նախագծի 1-ին կետի 2-րդ ենթակետով լրացվող առնվազն 123-ից 126-րդ կետերի համար նախատեսված գործակիցները և սահմանել 1.25 և ավելի բարձր գործակից՝ հաշվի առնելով, որ.
1.25-ից ցածր գործակիցները 83200 դրամ բազային աշխատավարձով («Հայաստանի Հանրապետության 2024 թվականի պետական բյուջեի մասին» օրենքի 7-րդ հոդվածի 3-րդ մասի համաձայն՝ 2024 թվականին պետական պաշտոն և պետական ծառայության պաշտոն զբաղեցնող անձանց բազային աշխատավարձի չափը կազմում է 83200 դրամ) բազմապատկելու պարագայում ստացվում է պաշտոնային դրույքաչափ, որից աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները պահելու դեպքում կստացվի օրենքով սահմանված նվազագույն ամսական աշխատավարձից, այն է՝ 75000 դրամից («Նվազագույն ամսական աշխատավարձի մասին» օրենքի 1-ին հոդված) ցածր աշխատավարձի չափ, նման պարագայում այն կհակասի ՀՀ Սահմանադրության 84-րդ հոդվածի 2-րդ մասին, ինչպես նաև՝ չի պահպանվի «Նվազագույն ամսական աշխատավարձի մասին» օրենքի 1-ին հոդվածով սահմանված նվազագույն աշխատավարձի չափը։
Հարկ է նկատի ունենալ նաև այն հանգամանքը, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի հավելվածներով սահմանված նվազագույն գործակիցը 1.25-ն է (83200 դրամով բազմապատկելու արդյունքում ստացվում է 104000 դրամ, որից աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները պահելու դեպքում ստացվում է 75000 դրամ)։ 
Ինչ վերաբերում է այն հանգամանքին, որ ՀՀ կառավարության 2014 թվականի հուլիսի 3-ի N 737-Ն որոշման (այսուհետև՝ Որոշում) գործող կարգավորումներով առկա են 1.25-ից ցածր գործակիցներ, ապա հարկ է նկատել, որ այդ գործակիցների համար նախատեսված է Որոշման 4-րդ կետի 1-ին ենթակետով կարգավորում առ այն, որ պետական իշխանության մարմինների ղեկավարներն ապահովեն, որ քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը` հարկերը, սոցիալական կամ օրենքով սահմանված պարտադիր այլ վճարները վճարելուց հետո ցածր չլինեն օրենքով սահմանված նվազագույն ամսական աշխատավարձի չափից։ 
Այսինքն, փաստացի Որոշման հավելվածներում 1.25 գործակցից ցածր գործակից ունեցող պաշտոններ զբաղեցնող անձանց պետք է վճարվի 1.25 գործակցով հաշվարկված աշխատավարձին համարժեք աշխատավարձ, որպեսզի ապահովվի ինչպես Որոշման 4-րդ կետի 1-ին ենթակետով նախատեսված կարգավորման պահանջը, այնպես էլ՝ ՀՀ Սահմանադրության 84-րդ հոդվածի 2-րդ մասի, «Նվազագույն ամսական աշխատավարձի մասին» օրենքի 1-ին հոդվածի պահանջները։ Մյուս կողմից, այն հանգամանքը, որով ենթադրվում էր, որ Որոշման հավելվածների տարբեր խումբ աշխատողների համար աշխատավարձերի չափերը պետք է որոշակի մակարդակներով տարանջատվեն, Որոշման հավելվածների մինչև 1.25 գործակցով պաշտոնների դեպքում չի պահպանվում։
Մինչդեռ, նման մոտեցումը չի խրախուսվում պահպանել և իրացնել նաև նախագծով առաջարկվող նոր պաշտոնների դեպքում, քանի որ նոր բերվող կարգավորումներում փաստացի չեն ապահովվում՝
- ՀՀ Սահմանադրության 84-րդ հոդվածի 2-րդ մասի, «Նվազագույն ամսական աշխատավարձի մասին» օրենքի 1-ին հոդվածի պահանջները,
- մինչև 1.25 գործակցով տարանջատումների դեպքում՝ (նախագծի 1-ին կետի 2-րդ ենթակետով լրացվող 123-ից 126-րդ կետեր) աշխատավարձերի մակարդակների տարբերությունը։
Վերը նշվածով էլ պայմանավորված է նախագծի 1-ին կետի 2-րդ ենթակետով լրացվող առնվազն 123-ից 126-րդ կետերի համար նախատեսված գործակիցները վերանայելու և առնվազն 1.25 և ավելի բարձր գործակից սահմանելու վերը նշված առաջարկությունը։
2. նախագծի 1-ին կետի 2-րդ ենթակետով լրացվող պաշտոնների անվանումներն առաջարկում ենք համեմատել ՀՀ էկոնոմիկայի նախարարի 19.09.2013 թ. N 872-Ն և 19.09.2013 թ. N 873-Ն հրամաններով հաստատված դասակարգիչներում համարժեք պաշտոնների անվանումների հետ և ըստ անհրաժեշտության փոփոխել նախագծի 1-ին կետի 2-րդ ենթակետով լրացվող պաշտոնների անվանումները։

	Ընդունվել է

	[bookmark: _Hlk166575123][bookmark: _Hlk152083689]              2.   ՀՀ ֆինանսների նախարարություն

	       13․02․2024թ․

	
	01/34-1/3018-2024

	Նախագծով առաջարկվում է ՀՀ ներքին գործերի նախարարության ձևավորմամբ և Ոստիկանությունում ընթացող բարեփոխումներով պայմանավորված վերը նշված որոշման հավելված 1-ում ՀՀ ոստիկանության և փրկարար ծառայության քաղաքացիական աշխատանք կատարող եվ տեխնիկական սպասարկում իրականացնող անձանց պաշտոնային դրույքաչափերի փոխարեն սահմանել ՀՀ ներքին գործերի նախարարության և ենթակա պետական մարմինների (Ոստիկանություն, Փրկարար ծառայություն և Միգրացիա) համապատասխան պաշտոնային դրույքաչափերը։ Ընդ որում առաջարվում է ցանկում ներառել տպարանի պետ և բաժնի պետ պաշտոնները՝ պաշտոնային դրույքաչափի 4․66 գործակցով։
Այդ կապակցությամբ հայտնում ենք, որ գրությամբ բացահայտված չէ ինչպես նշված պաշտոնները ցանկում ներառելու անհրաժեշտությունը, այնպես էլ դրույքաչափը տվյալ մեծությամբ սահմանմանելու տրամաբանությունը։
Հաշվի առնելով վերոգրյալը՝ հայտնում ենք, որ Նախագծի վերաբերյալ դիրքորոշում կարող ենք հայտնել վերը նշված տեղեկատվության առկայության պարագայում։
Միաժամանակ, Նախագծի վերաբերյալ կարևորում ենք ՀՀ վարչապետի աշխատակազմի քաղաքացիական ծառայության գրասենյակի դիրքորոշումը՝ նկատի ունենալով, որ «Քաղաքացիական ծառայության մասին» ՀՀ օրենքի 38-րդ հոդվածի 3-րդ կետի 4-րդ ենթակետի համաձայն՝ նշված գրասենյակը մշակում է պետական մարմիններում աշխատանքի վարձատրության քաղաքականությունը։

   
	    Ընդունվել է
 


	                      3.   ՀՀ վարչապետի աշխատակազմի քաղաքացիական ծառայության գրասենյակ
	       06․02․2024թ․

	
	      /27.0.1/53898-2023

	        Նախագծի 1-ին կետի 2-րդ ենթակետով նախատեսվող փոփոխությամբ առաջարկվում է Կառավարության 2014 թվականի հուլիսի 3-ի N 737-Ն որոշման (այսուհետ՝ նաև Որոշում) N 1 հավելվածում «ՀՀ ՈՍՏԻԿԱՆՈՒԹՅՈՒՆ» և «ՓՐԿԱՐԱՐ ԾԱՌԱՅՈՒԹՅՈՒՆ» բաժինները ուժը կորցրած ճանաչել և լրացնել «ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ ԵՎ ԵՆԹԱԿԱ ՊԵՏԱԿԱՆ ՄԱՐՄԻՆՆԵՐ» վերտառությամբ նոր բաժին։ Հարկ է նկատել, որ Կառավարության 2014 թվականի հուլիսի 3-ի N 737-Ն որոշման հավելվածներում համապատասխան պաշտոնները սահմանված են այն պետական մարմինների ներքո, որոնց կանոնադրական գործառույթների իրականացման համար պահանջվում են այդ պաշտոնները, ինչպես օրինակ Փրկարար ծառայության պաշտոնները սահմանված են ոչ թե Արտակարգ իրավիճաների նախարարություն բաժնի ներքո, այլ Փրկարար ծառայություն բաժնի ներքո: Վերոգրյալով պայմանավորված առաջարկում ենք նոր լրացվող բաժինը վերնագրել «ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ», սակայն յուրաքանչյուր ենթակա պետական մարմնի գործառույթների իրականացման համար նախատեսված պաշտոնները սահմանել առանձին ենթաբաժնով տվյալ ենթակա պետական մարմնի ներքո, մասնավորապես Որոշման N 1 հավելվածի 47-59-րդ կետերով նախատեսված պաշտոնները նախատեսել առանձին ենթաբաժնով Ոստիկանության ենթաբաժնի ներքո, 68-72.11 կետերով նախատեսված պաշտոնները՝ Փրկարար ծառայություն ենթաբաժնի ներքո։ Նույն տրամաբանությամբ առաջարկում ենք շարադրել նաև Որոշման N 2 հավելվածում առաջարկվող փոփոխությունը, եթե համապատասխան գործառույթները փոխանցվել են Ներքին գործերի նախարարության կամում գործող որևէ ենթակա պետական մարմնի:
	Անհրաժեշտ ենք համարում անդրադառնալ նաև 111-րդ կետով նախատեսվող պաշտոններին և դրանց համար սահմանվող գործակցին՝ տպարանի պետ, բաժնի պետի 4.66: Հարկ է նկատել, որ հիշյալ պաշտոնները Որոշմամբ նախատեսված չեն, իսկ Նախագծի հիմնավորման մեջ որևէ անդրադարձ կատարված չէ այդ պաշտոններին: Միաժամանակ պարզ չէ, թե ինչ գործառույթ է կատարելու բաժնի պետը,  բացի այդ առաջարկվող շարադրանքը չի համապատասխանում Որոշմամբ պաշտոնների անվանումների սահմանված շարադրանքին: Նշվածից բացի, հիշյալ պաշտոնների համար սահմանված գործակիցները խիստ բարձր են Որոշմամբ համադրելի պաշտոնների համար սահմանված գործակիցներից, որպես օրինակ՝ Ոստիկանությունում բաժանմունքի պետի, բժշկական հաստատության ընդունարանի վարիչի համար սահմանված է 2.75 գործակից, Կադաստրի կոմիտեում ևս բաժնի պետի համար սահմանված է 2.75 գործակից, իսկ հիշյալ պաշտոնների համար առաջարկվում է 4.66 գործակից: Նախագծի հիմնավորման մեջ նշված չէ, թե Հայաստանի Հանրապետության պետական բյուջեում առաջացող տարեկան 9․305․088 ՀՀ դրամի ծախսը ինչ հանգամանքով է պայմանավորված։

	Ընդունվել է

 

	              4.   ՀՀ ֆինանսների նախարարություն

	       13․05․2024թ․

	
	01/34-1/9281-2024

	Նախագծով առաջարկվում է ՀՀ ներքին գործերի նախարարության ձևավորմամբ և Ոստիկանությունում ընթացող բարեփոխումներով պայմանավորված՝ վերը նշված որոշման հավելված 1-ում ՀՀ ոստիկանության և փրկարար ծառայության քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերի փոխարեն սահմանել ՀՀ ներքին գործերի նախարարության և ենթակա պետական մարմինների (Ոստիկանություն, Փրկարար ծառայություն և Միգրացիա) համապատասխան պաշտոնային դրույքաչափերը։ 
Նախագծով առաջարկվում է նաև ցանկում ներառել տպարանի պետի և բաժնի պետի պաշտոններ՝ պաշտոնային դրույքաչափի 4․50 գործակցով: Այդ կապակցությամբ հայտնում ենք, որ նշված պաշտոնների համար առաջարկվող պաշտոնային դրույքաչափերը համադրելի չեն այլ մարմիններում նմանատիպ պաշտոնների համար սահմանված դրույքաչափերին (մասնավորապես Ոստիկանությունում բաժանմունքի պետի, բժշկական հաստատության ընդունարանի վարիչի, Կադաստրի կոմիտեի բաժնի պետի համար սահմանված է 2.75 գործակից), ուստի անհաժեշտ ենք համարում վերանայել այն: 
      










     
   
      Նախագծով նախատեսվում է նոր խմբագրությամբ սահմանել ՀՀ ՆԳՆ և ոստիկանության կառուցվածքային ստորաբաժանումների հաստիքացուցակներին համապատասխան քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը՝ նպատակ ունենալով ապահովել նվազագույն աշխատավարձի շեմը: 
Այդ կապակցությամբ հայտնում ենք, որ նվազագույն աշխատավարձի շեմը չապահովող պաշտոնային դրույքաչափերի գործակիցների առաջարկվող փոփոխությունների պարագայում ոչ թե կապահովվի նվազագույն աշխատավարձի շեմը, այլ կգերազանցի այն: Ընդ որում, Նախագծով  առաջարկվում է ամենացածր պաշտոնային դրույքաչափի գործակիցը 1․25-ի փոխարեն սահմանել 1․28: Միաժամանակ,  Նախագծով նախատեսվում է նվազագույն աշխատավարձից բարձր մակարդակ ապահովող որոշ պաշտոնային դրույքաչափերի գործակիցների աճ, ինչը հիմնավորված չէ և հանգեցնելու է լրացուցիչ ռեսուրսների անհրաժեշտության, ինչից ելնելեվ՝ առաջարկում ենք պաշտոնային դրույքաչափերը պահպանել գործող չափերով, իսկ նվազագույն աշխատավարձի շեմը չապահովվելու պարագայում՝ հարցը կարգավորել լրավճարների մեխանիզմի կիրառմամբ:  
Գրությամբ ներկայացված հիմնավորման համաձայն, Նախագծի ընդունումը կառաջացնի տարեկան լրացուցիչ 340,500.0 հազար դրամ գումարի ծախս, որը 2024 թվականին կիրականացվի ՀՀ ՆԳՆ հատկացված ընդհանուր միջոցների հաշվին: Հարկ ենք համարում նշել, որ ներկայումս ՆԳՆ-ի կողմից շրջանառվում են ՀՀ պետական բյուջեի պահուստային ֆոնդից լրացուցիչ միջոցներ հատկացնելու ՀՀ կառավարության որոշման նախագծեր և այդ պարագայում լրացուցիչ պարզաբանման կարիք ունի, թե որ կարիքների նվազեցման հաշվին է նախատեսվում իրականացնել նշված ծախսը և արդյոք տվյալ կարիքների բավարարման համար լրացուցիչ ռեսուրսներ հատկացնելու անհրաժեշտություն չի առաջանա: 
Միաժամանակ հայտնում ենք, որ ՀՀ ներքին գործերի նախարարության ձևավորմամբ և Ոստիկանությունում ընթացող բարեփոխումներով պայմանավորված՝ վերակազմավորումների գործընթացն անհրաժեշտ է դիտարկել ռեսուրսների արդյունավետ օգտագործման և գործառույթների օպտիմալացման համատեքստում՝ խուսափելով լրացուցիչ ծախսեր առաջացնող պարտավորությունների ձևավորումից:
Հաշվի առնելով վերոշարադրյալը՝ առաջարկում ենք Նախագիծը խմբագրել վերը նշված տրամաբանությանը համապատասխան:

	








Ընդունվել է

  ՀՀ կառավարության 03․07․2014թ․ N 737-Ն որոշման Ոստիկանության բաժնի բաժանմունքի պետ պաշտոնի համար սահմանված է պաշտոնային դրույքաչափերի հաշվարկման 2,75 գործակից, ուստի նախագծի լրամշակված տարբերակով առաջարկվում է  բաժնի պետ պաշտոնների համար սահմանել 2,75 գործակցից 0,03-ով կամ 1.09%-ով ավել՝ 2,78 գործակից։ 



Մասամբ է ընդունվել

  Հիմք ընդունելով այն հանգամանքը, որ Պետական պաշտոններ և պետական ծառայության պաշտոններ զբաղեցնող անձանց վարձատրության մասին օրենքի հավելվածներով սահմանված նվազագույն գործակիցը 1․25-ն է, որը 83200 դրամով բազմապատկելու արդյունքում ստացվում է 104000 դրամ, որից՝ հարկերը, սոցիալական կամ օրենքով սահմանված պարտադիր այլ վճարները վճարելուց հետո ստացվում է 75000 դրամ (օրենքով սահմանված նվազագույն ամսական աշխատավարձ)։ Ուստի նախագծի լրամշակված տարբերակում առաջարկվում է 1․05-1․20 գործակիցների փոխարեն սահմանել  պաշտոնային դրույքաչափերի հաշվարկման 1․25 գործակից, որով հաշվարկվող աշխատավարձը չի առաջացնի լրացուցիչ ծախս։   
 Միաժամանակ, նախագծով նախատեսվող փոփոխությունների հետևանքով առաջացող ֆինանսական ծախսերը իրականացվելու են  նախարարության ընթացիք տարվա տնտեսումների հաշվին։




	                      5.   ՀՀ արդարադատության նախարարություն
	       24․07․2024թ․

	
	         /27.1/29200-2024

	«Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետի բ. պարբերությամբ լրացվող բաժինների կետերից հետո անհրաժեշտ է լրացնել «.» կետադրական նշանը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:   

	Ընդունվել է

	                 6.   ՀՀ վարչապետի աշխատակազմի կադրերի և անձնակազմի կառավարման վարչություն

	       07․08․2024թ․

	
	       02/09.10/26904-2024

	1.	Նախագծով առաջարկվում է Կառավարության 2014 թվականի հուլիսի 3-ի N 737-Ն որոշման (այսուհետ՝ Որոշում) N 1 հավելվածում լրացնել  «ՀՀ ներքին գործերի նախարարություն» բաժինը՝ քաղաքացիական աշխատանք կատարող անձանց համապատասխան պաշտոններով, սակայն հարկ է նկատել, որ մի շարք պաշտոնների պարագայում (ճարտարագետ, փականագործ-մեքենագետ, ավագ մասնագետ, լաբորանտ, հաշվառող, տեսուչ և այլն), Նախագծին կից ներկայացված հիմնավորմամբ բացահայտված չէ, թե ինչով է պայմանավորված Նախարարությունում այդպիսի պաշտոններ նախատեսելու հանգամանքը:
Հաշվի առնելով վերոգրյալը՝ առաջարկում ենք լրամշակել հիմնավորումը՝ ներկայացնելով համապատասխան պաշտոնների գործառութային նկարագրությունը, ինչը հնարավորություն կտա գնահատելու նախագծային կարգավորումների անհրաժեշտությունը և հիմնավորվածությունը և ըստ այդմ, դրանք նաև որպես քաղաքացիական աշխատանք կատարող անձի պաշտոն նախատեսելու հանգամանքը (օրինակ, փականագործ-մեքենագետի պաշտոնը Էկոնոմիկայի նախարարի 2013 թվականի սեպտեմբերի 19-ի N 873-Ն հրամանով հաստատված զբաղմունքների դասակարգչի համաձայն՝ ներառված է «բանվորներ» հիմնական խմբում, ինչը խնդրահարույց է նշված պաշտոնը որպես քաղաքացիական աշխատանք կատարող անձի պաշտոն նախատեսելու տեսանկյունից):
[bookmark: _Hlk156312331]2.	Նախագծի 2-րդ կետով առաջարկվում է Որոշման N 2 հավելվածում ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ բառերը փոխարինել ՊԵՏԱԿԱՆ ՌԵԶԵՐՎՆԵՐԻ ԳՐԱՍԵՆՅԱԿ բառերով: Վերոնշյալի կապակցությամբ հայտնում ենք, որ պետական ռեզերվների գրասենյակը «Կառավարչական իրավահարաբերությունների կարգավորման մասին» օրենքի համաձայն՝ ներառված է պետական մարմնի կառուցվածքում և հիշյալ օրենքի իմաստով ունի կառուցվածքային ստորաբաժանման կարգավիճակ, իսկ Որոշման բովանդակությունից և կառուցվածքից հետևում է, որ համապատասխան պաշտոններն սահմանվում է են ըստ մարմինների, այլ ոչ թե ըստ կառուցվածքային ստորաբաժանումների կամ գրասենյակների: Հետևաբար առաջարկում ենք նախատեսել այն մարմնի անվանումը (Ներքին գործերի նախարարություն), որի կառուցվածքում ընդգրկված է նշված գրասենյակը:


	





Ընդունվել է

	                     7.   ՀՀ վարչապետի աշխատակազմի քաղաքացիական ծառայության գրասենյակ

	Նախագծի 1-ին կետի 1-ին ենթակետով առաջարկվում է ուժը կորցրած ճանաչել «ՀՀ ՈՍՏԻԿԱՆՈՒԹՅՈՒՆ» բաժինը և լրացնել նոր՝ «ՀՀ Ներքին գործերի նախարարություն» և «ՀՀ ՈՍՏԻԿԱՆՈՒԹՅՈՒՆ» բաժիններ: Ուսումնասիրելով Նախագիծը և կից ներկայացված հիմնավորումը անհրաժեշտ է նշել, որ հիմնավորման մեջ ներկայացված փաստարկները, որոնք վերաբերելի են ՀՀ ՆԳՆ տնտեսական վարչության տպարանին  (Տպարանը ստացել է բաժնի կարգավիճակ և իրականացնում է նախարարության և նրան ենթակա պետական մարմինների կողմից ներկայացված տպագրական արտադրանքի պատրաստում և ապահովում) և մշակութային և սոցիալական նախաձեռնությունների իրականացման բաժնին (մշակութային միջոցառումների կազմակերպում և այդ միջոցառումների անցկացման սպասարկում, ՀՀ պետական տոների պարտադիր նշում, ՀՀ ՆԳՆ աշխատակիցների մասնակցության ապահովում բաժնի կողմից կազմակերպվող տարբեր միջոցառումներին, ինչպես նաև ՆԳՆ ներսում ստեղծագործող աշխատակիցների հայտնաբերմանն ուղղված միջոցառումների կազմակերպում և անցկացում, տարբեր երկրներից պատվիրակությունների հյուրընկալման շրջանակում միջոցառումների կազմակերպում, անցկացում, վերջիններիս ներկայացուցիչներին ՀՀ մշակութային արժեքներին ծանոթացում, ՀՀ ՆԳՆ աշխատակիցների ստեղծագործությունների ցուցահանդեսների անցկացում ՀՀ տարբեր մարզերում) ներկայացված գործառույթները Մարմնին վերապահված լիազորությունների կատարման համար անհրաժեշտ տեխնիկական աջակցության ցուցաբերում է, մինչդեռ «Հանրային ծառայության մասին» օրենքի 10-րդ հոդվածի համաձայն՝ քաղաքացիական աշխատանքը Հայաստանի Հանրապետության օրենսդրությամբ պետական և տեղական ինքնակառավարման մարմիններին վերապահված առանձին խնդիրների ու գործառույթների իրականացումն է պայմանագրային հիմունքներով:
Հարկ է անդրադառնալ նաև համապատասխան բաժիններում լրացվող որոշ պաշտոնների (ճարտարագետ, փականագործ-մեքենագետ, ավագ մասնագետ, լաբորանտ, հաշվապահ և այլն) սահմանման անհրաժեշտությանը, որոնց վերաբերյալ հիմնավորման մեջ չկա հիշատակում և ներկայացված չէ, թե այդ պաշտոններից յուրաքանչյուրն ինչ գործառույթ է իրականացնում, ինչն էլ հնարավորություն չի տալիս կատարել գործառութային համեմատական վերլուծություն և պարզել՝ արդյո՞ք տվյալ պաշտոնների կողմից իրականացվող գործառույթները համադրելի են կամ համադրելի չեն քաղաքացիական աշխատանք կատարող պաշտոնների կողմից իրականացվող գործառույթների հետ։ Ավելին, Հայաստանի Հանրապետության կառավարության 2014 թվականի հուլիսի 3-ի N 737-Ն որոշման 2-րդ հավելվածում վերը նշված որոշ պաշտոններ սահմանված են որպես տեխնիկական սպասարկում իրականացնող պաշտոններ։ 
Հարկ է նկատի ունենալ նաև, որ Էկոնոմիկայի նախարարի 2013 թվականի սեպտեմբերի 19-ի N 873-Ն հրամանով հաստատված զբաղմունքների դասակարգչով սահմանված նմանատիպ պաշտոնները ներառված են տարբեր հիմնական խմբերի մեջ, սակայն Նախագծով լրացվող պաշտոնները պարզ չէ, թե որ խմբերին են համապատասխանում։
Ինչ վերաբերում է գործակիցներին, ապա որոշ պաշտոնների համար առաջարկվող գործակիցները բարձր են Կառավարության 2014 թվականի հուլիսի 3-ի N 737-Ն որոշմամբ սահմանված գործակիցներից, ուստի առաջարկում ենք դրանք համապատասխանեցնել:
	Միաժամանակ, հաշվի առնելով այն, որ Ոստիկանության բարեփոխումների ռազմավարական ծրագրով նախատեսվում է բժշկական սպասարկման ոլորտի գործառույթները վերապահել Առողջապահության նախարարությանը՝ կարծում ենք այդ գործընթացի շրջանակներում անհրաժեշտություն կառաջանա նաև Կառավարության 2014 թվականի հուլիսի 3-ի N 737-Ն որոշման հավելվածներից հանել համապատասխան խմբի պաշտոնները:

	Ընդունվել է

Ընդունվել է ի գիտություն



Ընդունվել է




   Չի ընդունվել
Հաշվի առնելով այն հանգամանքը, որ ներկայումս բժշկական սպասարկման ոլորտի գործառույթները դեռևս չեն վերապահվել Առողջապահության նախարարությանը։ Ուստի, այժմ նպատակահարմար չէ կատարել առաջարկվող փոփոխությունները։



                                                                                                                                                             ՀՀ ներքին գործերի նախարարություն
